“Мастер-класс” бәйгесендә  катнашучы  Апас муниципаль районы “Апас урта  гомуми белем бирү, аерым фәннәрне тирәнтен өйрәнү мәктәбе”нең татар теле һәм әдәбияты укытучысы  Дәүләтшина Гүзәл Гәбделхәй  кызы турында белешмә. 
Дәүләтшина Гүзәл Гәбделхәй  кызы Апас урта мәктәбендә 2000 елдан бирле эшли. Югары квалификацион категорияле укытучы.  Үз эшенең барлык нечкәлекләренә төшенеп, фәненең эчтәлеген, методикасын тирәнтен белүе белән аерылып тора. Югары фәнни-теоретик һәм  методик әзерлеккә ия, укыту метод һәм алымнарын дәресләрдә оста файдалана.
     Укытучы укучыларга индивидуаль якын килеп, һәр класста үзләштерү мөмкинлекләрен, сәләтләрен, активлыкларын исәпкә алып, укытуны группаларга бүлү ысулы белән оештыра. Һәр группага төрле дәрәҗәдәге биремнәр эшли. Балаларга кызыклы һәм эчтәлекле  тестлар биреп, сүз һәм эчтәлек өстендә эшне уңышлы оештыра. Укытучының профессиональ культурасы югары дәрәҗәдә. Ул психология фәне буенча белемнәрен педагогик эшчәнлегендә һәрдаим куллана, сыйныф җитәкчесе һәм укытучы буларак,  күптөрле диагностик методлар ярдәмендә эш алып бара.

       Сайлап алу  курсларында укыту өчен “Инсафлының теле саф” дигән авторлык программасы төзеде. 

        2013- 2014 нче уку елында республикага ФГОС ООО таләпләренә туры китереп татар теле дәресе һәм Татарстан Республикасында укыту сыйфатын камилләштерү программасы буенча ачык дәрес күрсәтте.
       Гүзәл Гәбдехәевнаның укучылары район һәм республика күләмендә оештырылган төрле конкурсларда, фәнни-гамәли конференцияләрдә катнашып, алдынгы урыннар яулыйлар.  2013нче елда “Илһам чишмәсе” конкурсында 3нче урын, Пионерия көненә багышланган иҗади эшләр конкурсында җиңүче дәрәҗәсенә ирештеләр. Г. Тукай исемендәге III Бөтенроссия шигырь сөйләүчеләр конкурсында Карабанов Филипп районда җиңеп, республикада да 3нче урынны яулап кайтты. Зыятдинов Ранис Арча районында үткәрелгән “Габдулла Тукайның иҗади мирасын өйрәнүгә багышланган III республика фәнни- тикшеренү эшләре” конкурсында 3нче урын алды. Шиһабиева Динара районда  “Россия Прокуратурасы оешуга багышланган” район иҗади эшләр конкурсында 3нче урын алуга иреште. 

      2014 нче елда Шиһабиев Ленар Казан шәһәренә барып, Туфан Миңнуллин истәлегенә багышланган укытучыларның һәм укучыларның I республика конференциясе “Шигърият” номинациясендә III дәрәҗә лауреат, “Журналистика” номинациясендә II дәрәҗә лауреат исеменә лаек булып кайтты. Гүзәл Гәбделхәевнаның әлеге укучысы белән тагын 1 укучысы XIX Республика “Алтын каләм” фестивалендә катнашып, район күләмендә 1нче урын яуладылар. Эшләре республикага җибәрелде. 9 нчы сыйныф укучысы Зәйнуллина Гүзәл укытучысы белән Россия ислам институтына барып, “Илаһи моң” иҗади эшләр конкурсында катнашып, III дәрәҗә диплом алып кайтты. 

 2014- 2015нче уку елын да  Гүзәл Гәбделхәевна зур уңышлар белән башлап җибәрде. 

10 нчы А сыйныфы укучысы Зәйнуллина Гүзәл белән  “2014- 2020 нче елларда Татарстан Республикасында дәүләт телләрен һәм башка телләрне өйрәнү, камилләштерү һәм саклау” фәнни- гамәли конференциясенә  фәнни эш җибәрделәр, 6 нчы Асыйныфы укучысы Шиһабиев Ленар белән II республика “ Туган телем- шагыйрьләр теле” фәнни- эзләнү  конференциясендә катнашып, Актаныш шәһәренә барып, 3 нче урын яуладылар. 6 нчы А сыйныфы укучысы Җәмдиханова Ләйсән  К.Тинчуринның  тууына 127  ел тулу, Татарстан Республикасында Мәдәният елы  уңаеннан үткәрелә торган республика бәйгесенең район этабында җиңү яулады, Казан шәһәренә видеоязмасы җибәрелеп, рәхмәт хаты кайтты. Җәмдиханова Ләйсән  “Дулкыннар” конкурсында 2 нче урын алды. 
        Гүзәл  Дәүләтшина 6 нчы А сыйныфын җитәкли. Сыйныфы белән төрле чараларда катнашалар, район һәм зона күләмендә чыгышлар ясыйлар. XIV ачык республика эстрада  сәнгатенең  “Созвездие- Йолдызлык- 2014” фестивалендә җиңеп, зонага уздылар һәм Буа шәһәренә барып диплом алуга ирештеләр. 

       Укытучы эшчән, яңалыкка омтылучан, тырыш, барлык коллегалары, ата-аналар, укучылар арасында абруй һәм хөрмәт казана.

